
Bertsozale Elkartearen ibilbidea bildu
dute ‘Beste larogei urtian’ liburuan 
Egoitza Villabonan duen taldearen 25. urteurrena dela eta,
Alberto Barandiaranek idatzitako lana kaleratu dute; 
35 bat elkarrizketa egin ditu «elkartearen bidea azaltzeko»

Argitalpenarekin batera Alegiako Felix Irazustabarrenak,
Jon Artanok eta Haritz Arrizabalagak prestatu duten
DVDa ere eskuratu daiteke Lankurekin hitz eginda  q5

Bertsozale Elkarteko lehendakaria, Iñaki Murua, eta liburuaren egilea, Alberto Barandiaran.A. IMAZ

Azpiegitura handien
aurkako ekitaldiak
izango dira Tolosan
Larunbatean AHTaren kontrako manifestazioa
egingo dute 12:30ean,Trianguloatik abiatuta q2

AHTaren lanak direla eta, Olarrain auzoan botatako etxearen irudia.A. IMAZ

Bakarrizketa
saio batekin
hasiko da
Tolosako neguko
kultur egitaraua  
Etzi izango da David
Guaporen saioa, 20:30etik
aurrera, Leidor aretoan q4

Tolosako Ero
Etxe krosaren
irudiak,
kultur etxeko
erakusketan
Korrika probaren errepasoa
egin dute, argazkien eta
bideoen bitartez q3



Itzea Urkizu

Zero Zabor filosofiaz, tentsio altu-
ko lineaz eta AHTaz ariko dira,
besteak beste, aste honetan Tolo-
san, azpiegitura handien aurka
antolaturiko jarduera eta protes-
ten barruan. 

Helburu eta asmo bertsuak di-
tuzten hainbat elkartek bat egin
dute, «azpiegitura lan erasoko-
rren oposizioan», eta helburua
herritarren ongizatea eta inguru-
menarekiko errespetua ideiak za-
baltzea dela diote. Azpiegitura
lan handiak «garapen eredu ba-
ten zati» direla diote, eta «zalan-
tzan» jarri behar direla uste dute:
«Eredu soziala aldatu nahi
dugu», azaldu du Amagoia Esku-
dero antolatzaileak.

Tolosan, pasa den larunbatean
bileteak zigilatzen aritu ziren 
AHTaren aurka. Horrez gain, or-
dea, hitzaldia izango da gaur,
19:00etan, kultur etxean. Gipuz-
koa Zero Zabor izenburupean, Gi-
puzkoako Errauskateran Aurka-
ko Herri Plataformen Koordina-
kundeak eskainiko du hitzaldia.
Amagoia Eskuderok azaldu due-
nez, gaia osorik landuko du hizla-
riak, orokorrean: «Errausketaren
auzia nola bideratzen den azaldu-
ko du, izan ere, ez da nahikoa
erraustegiari ezezkoa esatea; za-
borra kudeatu egin behar da. Hau
guztia nola burutu daitekeen
azalduko du». 

Era berean, bihar bideo proiek-
zioa izango da, ordu berean, Anto-
nio Maria Labaien kultur etxean,
Autopista elektrikoa kezka iturri
izenburupean. Bi bideo eskainiko
dituzte, eta bakoitza ordu erdi in-
gurukoa izango da: «Castejon
(Nafarroa) inguruan hemen bai-
no gehiago entzuten ari dira ten-
tsio altuko linearen kontua, egoe-
ra gertuago dute, eta horren ingu-
ruko azalpena eskainiko du
lehenengo bideoak». Bestalde,
Katalunian bizitakoa ere ikusi
ahal izango da. Bertan aurten
hasi dira autopista elektrikoa egi-
ten, eta herritarrek proiektuaren
aurkako borrokan bizi izan dute-

na izango da ikusgai. Beraz, bi
errealitate erakutsiko dituzte bi-
deoek: «Lehenengoan prozesua-
ren azalpenak izango du garran-
tzia, eta bigarrengoan herrita-
rren borroka islatuko dute
irudiek». 

Azkenik, larunbatean, eskual-
de mailako manifestazio burrun-
batsurako deia egin dute antola-
tzaileek. Xahuketarik ez! AHTrik
ez! leloarekin, Trianguloa plaza-
tik abiatuko da manifesta-
zioa,12:30ean.

Helburuek bat eginda
Gipuzkoa desberdin baten alde,
jendarte eredua aldatu: azpiegitu-
ra lan handiak gelditu! lelopean,
honako elkarteek antolatu dute
Gipuzkoa osorako egitaraua:
AHT Gelditu! elkarlana, Erraus-
ketaren Aurkako Herri Platafor-
men Koordinakundea, Jaizkibel-
go Superportuaren aurkako tal-

dea, EHNE, AHTaren Aurkako
Asanblada, PTPren aurkako
Oiartzungo taldea, Mutriku Na-
tur Taldea eta Gipuzkoa Zero Za-
bor.

Gipuzkoa lurralde txikia iza-
nik, industria garapenak eragin-
da, «azpiegituren hedatze izuga-
rria jasan» duela uste dute anto-
latzaileek: «Honek, lurraldea
neurrigabe hiritartu eta metropo-
lizatzera darama». Bide beretik,
proiektu hauek «narriadura eko-
logiko nabarmena, eta herrita-
rrengan eragin kaltegarriak sor-
tu» dituztela diote talde hauek. 

Azpiegituren inguruko egitas-
mo hauen aurka protesta egiteko
beste arrazoietako bat, «egitasmo
horiek modu inposatzailean sus-
tatu» izana da, eta «inbertsio itze-
lek zulo ekonomikoa utzi» dutela
ere nabarmendu dute.Honi guz-
tiari, langileen egoera «txarra»
eta gastu publikoa ere gaineratu

dizkiote aurkako erakundeek, eta
zenbait ordezkari politikok alda-
rrikapenak erakundeetan «neu-
tralizatu eta blokeatu nahi dituz-
tela» ere salatu dute. 

Horrela beraz, AHTa eta Eus-
kal Yaren obrak, Zubietako
erraustegia, Jaizkibelgo super-
portua, Oiartzun-Lezo-Gaintxu-
rizketako plataforma, Zubietako
makro espetxea, nahiz Nafarroa-
tik eta Bizkaitik Ezkio-Itsasorai-
no joango den tentsio altuko linea
eraikitzeko proiektuak salatu di-
tuzte, «guzti-guztiek ekologikoki
jasangaitza den eredu neolibera-
la babesten» dutelako. Azkenik,
azpiegitura handien aurkako egi-
tasmoak lorpenak eman ditzan,
antolatzaileek jendartearen kon-
tzientzian eragiteari berebiziko
garrantzia eman diote, eta
«proiektu txikitzaileak gelditze-
ko borrokari eutsi» behar zaiola
aldarrikatu dute. 

Zenbait azpiegitura handiren aurkako
aldarriak egingo dituzte astean zehar

Tolosako jarduerak
larunbatean amaituko
dira, AHTaren aurkako
eskualde mailako
manifestazioarekin

Adunako zenbait bizilagunek bat egin dute larunbatean Tolosan egingo dute AHTaren aurkako manifestazioarekin . I. URKIZU

SALGAI
]Autokarabana. Duke 37 El-
nagh markako, egoera oso one-
an dagoen 2007 urteko auto-
karabana salgai. 6 pertsonek
bidaiatzeko eta 6 pertsonek lo
egiteko tokia dauka. Gehigarri
guztiak ditu eta beti garajean
gordea izan da. Interesatuek,
deitu 680 240805 telefono
zenbakira.

Iragarki laburrak

ALOKAGAI
]Etxebizitza. Tolosako Bera-
zubi auzoan, 3 logelako etxebi-
zitza alokatzen da. Interesa-
tuek, deitu 628 163722 telefo-
no zenbakira.

LANA
] Interinoa. Adineko pertsona
bat zaintzeko, interino moduan
lanean arituko den pertsona

euskalduna behar dugu Errezi-
len. Interesa dutenek, dei deza-
tela 699 14 58 56 telefono zen-
bakira.

GALDUTAKOAK
]Kaikua. Alegiako Jubilatuen
tabernan, Gabon gauean topa-
tutako umeentzako kaiku bat
dute.Jabea pasa daila jasotze-
ra.

Egitasmoa, urtero Donostiako
kaldereroetan AHTaren aurka
antolatzen duten manifestazioa-
rekin amaituko da. Aipatzekoa
da, aurten manifestazioak hain-
bat mugimendu eta erakunderen
babesa jaso duela: 15-M, Ekologis-
tak Martxan, Eguzki, ESK, LAB,
CNT, CGT-LKN, Alternatiba, Ez-
ker abertzalea, Antikapitalistak,
Gorripidea, Ezker Anitzak-IU,
EPK-PCE, Aralar eta Lizargorri
Taldea.

AHTko lanak, Tolosan
Bestalde, herenegun, AHTaren
obretako langileek Tolosako Ola-
rrain auzoko etxe bat eraitsi zu-
ten. Jabeek ez zuten eraisketaren
inguruko informazio ofizialik
jaso, eta Tolosako Udalak helara-
zi zieten berria bizilagunei. 

Honen aurrean, bizilagunak
eurak aritu dira desjabetzea lor-
tzeko lanean. 



‹ Tolosa

Imanol Garcia 

Ia 300 argazkik biltzen dute Tolo-
sako Ero Etxe elkartearen krosa-
ren ibilbidea, kultur etxean jarri
duten erakusketan. 1988an izan
zen lehenengo aldiz eta aurten,
datorren igandean, izango da 25.
aldia. Argazkien bilduma elkarte-
koek egin dute eta hainbat norba-
nakoek ere eman dituzte etxean
zituztenak. Argazkiez gain, kro-
sari buruzko bideoak ere ikus dai-
tezke. Erakusketa zabalik dago
17:30etik 20:30era, ostirala arte.
Larunbat goizean ere irekitzeko
asmoa dute Ero Etxekoek,
10:00etatik 13:00etara.

Elkarteko kidea den Josema
Saezek azaldu duenez, «krosa he-
rri girokoa izatea nahi dugu, par-
te hartu nahi duten guztiei irekia.
Lehenengo probatik parte har-
tzaile guztiek jaso dute opariren
bat, eta aurten ere hala izango
da». Aurtengo lasterketa berezia
denez, hainbat ekitaldi antolatu
dituzte. Orain hamabost hilabete
hasi ziren zazpi lagunek osatuta-
ko batzordea lanean. Igandean
bertan, krosaren egunean, 80 la-
gun inguru ariko dira antolakun-
tza lanetan.

Lehenengo urtean 300 gazte-
txok parte hartu zuten. Iaz 752
izan ziren korrikalariak, eta aur-
ten ere parte hartze zabala espero
dute. Elkartetik parte hartzera
animatu dituzte 9 eta 14 urte bi-
tartekoei, eta izena ahal dela ikas-
tetxeetan ematea gomendatu
dute. Hala ere, nahi izanez gero,
igandean ere eman daiteke izena
proba hasi aurretik. Korrikala-
riak Tolosaldea guztitik etortzen
dira, baita Goierri aldetik ere.

Kultur etxeko erakusketan,
krosari buruzko liburuxka jaso
daiteke. Bertan agertzen dira,
besteak beste, azken 24 krosetako
irabazleak. Liburuxkan maila ba-
koitzeko lasterkariek egin beha-
rreko ibilbidea ere agertzen da.

Goi mailako kirola, hizpide
Ero-Etxe krosaren 25. urteurre-
naren ekitaldien baitan, bihar, as-
teazkena, mahai ingurua antola-
tu dute. Topic zentroan izango da,
11:00etan, eta batez ere, ikastetxe-
etako gaztetxoei zuzendua da.
Aurten Olinpiar Jokoak izango
direla eta, hiru kirolari izango
dira bertan, hiruak Olinpiar Jo-
koetan parte hartzeko asmoa du-
tenak: Mikel Odriozola ibilketa-

ria, Oiana Blanco judoka eta
Ekaitz Saies piraguista. Iñigo
Asensio izango da ekitaldiaren
aurkezle eta bideratzailea. Mahai
inguruaren asmoa «kirolaren ba-
loreen inguruan aritzea da, hel-
buru handiek exijitzen duten es-
fortzu eta dedikazioa, eta beste-
tik, bide horretan ikasketei
eskaini dieten garrantziaren be-
rri ematea».

Londres egingo diren Olinpiar
Jokoetako txartela eskuratu du
dagoeneko Odriozolak; Blancok
ondo bideratuta du txartela esku-
ratzea; Saiesek maiatzean jokatu-
ko du aurreolinpikoa eta aukera
asko ditu bertarako sailkapena
lortzeko. 

Hiruek ez dute nolanahiko pal-
maresa. Odriozolak bi aldiz parte
hartu du Olinpiar Jokoetan. Sid-
ney-n 24. izan zen eta Beijinen, be-
rriz, 13. postuan amaitu zuen 50
kilometroko ibilketa proba. Mun-
duko Txapelketan lortu duen
emaitzarik aipagarriena 2007an
eskuratu zuen Osakan (Japonia),
6. postuarekin. Blancok zilarrez-
ko domina lortu zuen 2009ko Ro-
tterdam-eko Munduko Txapelke-
tan eta brontzezkoa 2010eko Vie-
nako Europako txapelketan.
Saiesi dagokionez, 2009an mun-
duko txapelduna izan zen talde-
kako K-1 proban (4X200 metro),
Dartmouth-en (Kanada) jokatu-
tako txapelketan. K-1 200 metro-
koan 7. izan zelarik txapelketa be-
rean. 2011n munduko txapelduna
izan da taldekako K-1 proban
(4x200 metro).

Bihar, babesleei esker ona
Krosa igandean izango da, eta au-
rretik beste bi ekitaldi antolatu
dituzte. Alde batetik, bihar,
20:30ean, krosaren babesleei es-
kerrak emateko ekitaldia egingo
dute Ero Etxe elkartean. Beste-
tik, larunbatean, erraldoi eta bu-
ruhandien kalejira izango da eta
Ero Etxe txarangak herriko kale-
ak alaituko ditu. Eguraldi aurrei-
kuspenak ez dira oso baikorrak
larunbaterako, eta beraz, ordura
arte ez da jakingo egingo diren. 

Ero Etxe krosari errepasoa irudietan
Krosari buruzko argazki eta bideo
erakusketa jarri dute ikusgai Ero Etxe
elkartekoek, aste honetan, kultur etxean 

Odriozola,Blanco eta Saies kirolariekin
mahai ingurua egingo dute gaur,Topic-en

1988 urtean izan zen lehen krosa eta urte horretako argazkien hasten da erakusketa. I. GARCIA

Mikel Odriozola, Oiana Blanco eta Ekaitz Saies izango dira gaurko mahai nguruan, Topic-en. HITZA

Ia urte guztietako argazkiak biltzea lortu dute Ero Etxe elkartekoek. I. GARCIA



Itzea Urkizu 

Ikusle eta gustu guztien neurrira
egindako neguko kultur egita-
raua martxan da jada. 

Umorezko antzerkia, askotari-
ko musika, herritarren parte har-
tuko duten musika emanaldian
zein pailazoak ikusgai izango dita
datozen hilabeteotan Leidorreko
eta Topic-eko oholtzetan. Ikuski-
zun horiez gain, azoka bereziak
eta erakusketak ere izango dira.

Ahozkoaren garrantzia
Asteburu honetan, ahozkotasu-
na landuko duten bi emanaldi
izango dira Leidor aretoko ohol-
tzan. 

Batetik, El club dela Comedia
eta antzeko telebista saioetan eza-
guna egin den David Guapo baka-
rrizketalariak saioa eskainiko du
ostiralean, 20:30ean. 

Larunbatean, berriz, Txolarre
irratiak urtero antolatzen duen
bertso saioa izango da 18:00etatik
aurrera; Amets Arzallus, Maialen
Lujanbio, Jon Maia, Andoni Ega-
ña, Aitor Sarriegi eta Jexux Mari
Irazu ariko dira kantuan, eta
Amaia Agirrek jarriko dizkie
gaiak.

Datorren martxoaren 31ra bi-
tarte, hamaika jarduera izango
dira Tolosan.

Abian da ikusle guztien
neurrira egindako egitaraua

Etzi David Guaporen
bakarrizketak ikusteko
aukera izango da, eta
etzidamu, Txolarre
irratiaren bertso saioa

Kaldereroetako kontzertua, Bodologuak antzezlana eta Ruper Ordorika izango dira, besteak beste, Tolosan. HITZA

Tolosa ›
4  tolosaldeko eta leitzaldeko hitza 2012ko urtarrilaren 18a, asteazkena

URTARRILAK 20, ETZI

pDavid Guapo.Bakarrizketa
eta musika saioa Leidorren,
20:30ean.

URTARRILAK 21, ETZIDAMU

pBertso jaialdia.Txolarre irra-
tiak antolatutako bertso saioa,
18:00etan Leidorren. Bertsola-
riak: Amets Arzallus, Maialen
Lujanbio, Jon Maia, Andoni Ega-
ña, Aitor Sarriegi eta Jexux Mari
Irazu.

URTARRILAK 27, OSTIRALA

pLask abesbatza eta Eñaut
Elorrieta.Kontzertua,
20:30ean Leidorren: Lask abes-
batza, Et Incarnatus, Eñaut Elo-
rrieta, Amaren Alabak, Baigorri-
ko gaiteroak, Juantxo Zeberio,
Itsaso Etxebeste, Jon Arrueba-
rrena, Antton Telleria eta Juan
Urretabizkaia .

OTSAILAK 3, OSTIRALA

p‘Bodologuak’.Txintxeta an-
tzerki taldearen emanaldia,
20:30ean Leidorren. Aktoreak:

Mikel Pagadi, Nagore Aranburu
eta Egoitz Lasa.

OTSAILAK 4, LARUNBATA

p‘La muñeca pelona’.Engruna
Teatro taldearen ikuskizuna,
haurrentzako, 18:30ean Topic-
en.

OTSAILAK 10, OSTIRALA

pKalderero kontzertua.Musi-
ka eskolako ikasleen kalderero
kontzertua, 19:00etan, Leido-
rren.

OTSAILAK 11, LARUNBATA

pHaur jaialdia.Aiz-orratz elkar-
teak antolatutako Inauterietako
haur jaialdia, 17:00etan, Leido-
rren.

OTSAILAK 17, OSTIRALA

pOstiral meheko jaialdia.Ar-
pegi taldeak antolatutako jaial-
dia, 22:30ean, Leidorren.

MARTXOAK 2, OSTIRALA

p‘Nora’.Traspasos dantza kon-

painiaren eta Mikel Urdangari-
nen emanaldia, 20:30ean, Lei-
dorren.

MARTXOAK 9. OSTIRALA

p‘Sin balas’.Las Grotesques bi-
kotearen umore emanaldia,
20:30ean, Leidorren.

MARTXOAK 16, OSTIRALA

pAhoz ahoko gala.Leidor are-
toan. Ordua zehazteke dago.

MARTXOAK 23, OSTIRALA

p‘Hil arte bizi’.Antzerkia, Leido-
rren, 20:30ean. Aktoreak: Iker
Galarza, Sara Cozar eta Joseba
Usabiaga.

MARTXOAK 30, OSTIRALA

pRuper Ordorika.Hodeien az-
pian izeneko bere azken diska
aurkeztuko du, 20:30ean, Lei-
dorren.

MARTXOAK 31, LARUNBATA

p‘Zazpikoloroa’.Pirritx, Porrotx
eta Marimotots-en bi emanaldi

GNeguko egitaraua

izango dira, Leidorren, arratsal-
dez.

ERAKUSKETAK

pUrtarrilak 24- Otsailak 25.
May Colmeneroren eskolako
ikasleen erakusketa Aranburu
jauregian.
pOtsailaren 12ra bitarte.Com-
pagnie Atelirer Arketal taldea-
ren erakusketa, Topic-en.
pMartxoak 3- Ekainak 10.Ge-
lede Masks taldearen erakuske-
ta, Topic-en.

AZOKAK

pOtsailak 2.Zuhaitz eguna goiz
osoan zehar..

BESTELAKOAK

pOtsailaren 3tik 5era.San
Blas auzoko jaiak.
pOtsailaren 5etik 12ra.Ama-
rozko auzo elkarteak antolatu-
tako merkatu txikia, kultur etxe-
an.
pOtsailaren 16etik 21era. Inau-
teriak.
pMartxoaren 21etik aurrera.
Amalur jardunaldiak, Topic-en.

Jai batzordearen bilera
izango da bihar

INAUTERIAK ›Bihar, osteguna,
urtarrilak 19, Inauterietako jai
batzordearen bilera egingo
dute Antonio Maria Labaien
kultur etxean. 19:00etan hasiko
da, kultur etxeko lehenengo
solairuan, eta honako gaiei
buruz arituko dira: Zaldunita
bezperako danborrada, aisialdi
taldeak eta txosnak.

Emakumeen ikuspegia
Berazubiren inguruan

BERDINTASUNA ›Tolosako
emakume kirolariek beren iri-
tzia islatu nahi dute, Berazubi
estadioaren eraberritze lanen
inguruan esleitu berri den
proiektuaren inguruan, generoa
udalaren egitasmoak zeharka-
tuko dituan «ezinbesteko balo-
rea» dela uste baitute. Hau dela
eta, bilera deialdia egin dute
gaurko; arratsaldeko 18:00etan
izango da, udaletxeko 4.solai-
ruan.

Erretzeari uzteko laguntza,
psikologoen eskutik 

OSASUNA ›Minbiziaren aurka-
ko elkarteak, erretzeari uzteko
taldeak antolatuko ditu, beste
behin ere, Tolosan. Talde hauek,
nikotinismoan adituak diren
psikologoen esku izaten dira,
eta Gipuzkoa osoko bileretan
jasotzen dute formakuntza.
Izen ematea ireki dute jada, eta
taldeak goizetan, arratsaldetan
eta gauetan antolatuko dituzte.
Informazio gehiagorako, 943 45
77 22 telefonora deitu daiteke,
eta baita gipuzkoa@aecc.es
helbide elektronikora idatzi ere.

Serigrafia tailerra Box.A
elkartearen eskutik

ARTEA ›Tolosako Box.A arte
elkarteak serigrafia tailerra
antolatu du urtarrilaren 21 eta
22rako. Tailerra doakoa izango
da, eta informazio gehiago jaso
nahi izanez gero, gu@boxaga-
ra.com helbidera idatzi behar
da.

DLaburrak

Asier Imaz Villabona

Euskal Herriko Bertsozale Elkar-
teak 25 urte betetzen ditu 2012. ur-
tean. Urteurrena ospatzen haste-
ko, bere ibilbideari buruzko libu-
rua eta dokumentala landu
dituzte. Aurkezpena, atzo egin zu-
ten Mintzola Fundazioaren Villa-
bonako egoitzan. 

Alberto Barandiaran altsasua-
rrak idatzi du Beste larogei urtian
izeneko liburua; barnean, Felix
Irazustabarrenak, Jon Artanok
eta Haritz Arrizabalagak landu
duten DVDa dago. 

Iñaki Murua Euskal Herriko
Bertsozale Elkarteko lehendaka-
riak eta Alberto Barandiaranek
aurkeztu zuten liburua. Ekital-
dian bertsolaritzako iragana,
oraina eta etorkizuna elkartu zi-
ren: Imanol Lazkanotik hasi eta
Beñat Gaztelumendiraino. 

Iñaki Muruak Bertsozale El-
kartearen errealitatea deskriba-
tu zuen, datuen bilakaera azal-
duaz: «500 bazkiderekin hasi zen
elkarte hura, 2.300 bazkidetakoa
da egun. Soldatapeko langile ba-
karreko elkarte hura, 69 langile-
takoa da egun. Ikaslerik ez zuen
elkarte hark, 20.000 ikasletik gora
ditu egun, eta milaka bertsozale,
25 urte horietan barrena, une ba-
terako edo luzaroko, elkartean».
Donostiako udaletxeko bilkura
aretoan sortu zen elkarteak, ha-
maika traba eta krisi izan dituela
aipatu zuen Muruak: «Ekonomi-
koak, instituzionalak, elkarteare-
nak berarenak...», baina finean,
autokonfiantzazko eta autoanto-
lakuntzazko ariketa bat izan dela
zioen, «bertsolaritza tradizio mo-
derno bilaka zedin».

Murua lehendakariaren sarre-
raren ondotik, Beste larogei ur-
tian-en egileak hartu zuen hitza.
Elkartearen 25 urteko bizitza li-
buru batean islatzeko enkargua
jaso zuenean, Barandiaranek
kezka nagusi bat izan zuela aitor-
tu zuen: «Kanpotik ikusita, 
Bertsozale Elkartearen 25 urteak
mamitsuak, biziak eta ausartak
iruditzen zitzaizkidan, baina, ma-
terial guzti hori nola bildu, nola
errenditu liburu batean. Hori zen
hasierako kezka, eta horrela izan
da, gainera. Lan handia eman dit
horrek: liburua nola egin erakar-
garri eta irakurgarri?». 

Artxiboko lanaz gain, 35 elka-
rrizketa inguru egin ditu Baran-
diaranek libururako. Hauetatik
sei nabarmendu dituen arren,
guztien ahotsa sartu nahi izan du
idazleak: «Antolatzea lan handia
izan da, baina argi nuen liburu ko-
rala izan behar zuela, ahots askok
egon behar zutela. Elkartean
ahots asko daude, desberdinak,
biziak eta nortasun handikoak
gehienak, eta hori transmititzen
saiatu naiz. Liburu honetan, el-
kartearen bidea azaldu nahi
nuen; gora beherakoa eta laua
izan ez den horren isla bat izatea
nahi nuen». 

Beste larogei urtian lanak bede-
ratzi kapitulu ditu, kronologikoki
antolatuta. Elkartearen aurreko
urteetatik abiatzen da, sortu au-
rretik bertsolaritzaren inguruan
zeuden saiaketa eta mugimen-
duak azalduz. Azken kapituluan,
aldiz, aurrera begira jartzen da
Alberto Barandiaran, eta Etorki-

zuna pentsatzen izena jarri dio az-
ken atal honi. 

Liburu erraza ez dela izan aitor-
tu zuen altsasuarrak, «elkarte
erraza ez delako». Egilearen esa-
netan, horregatik da hain interes-
garria: «Nor handiko, nortasun
handiko jende asko dago, eta ore-
ka mantenduz guztien ahotsa sar-
tzen saiatu naiz. Norbanakoaren
sormena lantzen zutenek, sor-
men horren kudeaketa publiko-
rako urratsa eman zuten elkarte-
arekin, kultur proiektu baten
esku utzi zuten norbanakoaren
sormena. Nire ustez, hori ez da
erraza izaten, ingurunera begira-
tu besterik ez dago, eta horrega-
tik, hori izan da asmatze handie-
na, azpimarragarria eta garran-
tzitsua dela iruditzen zait. Beste
laurogei urte horrela jarraituko

balute, uste dut bide are interes-
garriagoa izango litzatekeela». 

Nola eskuratu?
Liburua eta DVDak osatutako pa-
keteak 30 euro balio ditu. Elkarte-
ko bazkideek 21 euro ordainduta
eskuratzen ahalko dute produktu
parea, Lankura deituz, 943 26 07

55ra edo www.lanku.com webgu-
nearen bidez. 

Herrialdeetako elkarteen bidez
ere lortu ahalko da, eta hilaren
28ko Bertso egunean mahai gai-
nean jarriko dutela azaldu dute
Euskal Herriko Bertsozale Elkar-
teko kideek.
1aimaz@hitza.info

Bertsozale Elkartearen 25
urteak biltzen dituen liburua
aurkeztu dute Mintzolan 
Alberto Barandiaranek
idatzi du ‘Beste larogei
urtian’lana; aurkezpen
ekitaldian aurpegi
ezagunak egon dira

Alberto Barandiaran eta Iñaki Murua, atzo, Villabonako Mintzolan. HITZA

Norbanakoaren sormena
kultur talde baten esku
utzi zuten, eta hori
egitea ez da erraza»
ALBERTO BARANDIARAN
Liburuaren egilea

‘‘

BERASTEGI

p10:00.Meza nagusia ospatu-
ko dute, ermitan.

BERROBI

p16:00.Meza Nagusia ospatu-
ko dute, ermitan. Jarraian,
17:30ak aldera, askaria izango
da Ermitta auzoan.

LEABURU

p17:00.Meza Nagusia ospatu-
ko dute.
pOndoren.Herriko dantzarien

emanaldia izango da, eta ja-
rraian askaria izango dute Zaz-
pi-Bide elkartean.

ORENDAIN

p10:45.Txistulariek lagunduta,
herriko plazatik San Sebastian
ermitarako bidea egingo dute.
p11:00.Meza nagusia ospatuko
dute.
pOndoren.Hamaiketako izan-
go da udaletxean bertaratzen
diren guztientzat.
p14:00.Eltxo Elkartean bazka-
ria egingo dute, aldez aurretik
udaletxean izena emandakoek.

GSan Sebastian eguna

E. Maiz Ikaztegieta

Ikaztegietako udal ordezkariek
2012. urteari dagokion aurrenko-
tua prestatu dute. Batzar orroko-
rrera eraman aurretik, ordea, he-
rritarrei aurkeztu nahi diete. Ho-
rretarako bilera antolatu dute
gaurko, hilak 18, 20:30ean. Udale-
txeko aretoan izango da.

Atalez atal, sail bakoitzerako
egin duten diru banaketa aurkez-
tuko dute. Bileran parte hartzeko
deia eginez, herritar guztiei luza-
tu diete gonbidapena. Herrita-
rrek zalantzak argitu, eta 2012. ur-
teari dagokionez, beraien ekarpe-
nak egiteko aukera izango dute
bertan. Behin herritarren ekar-
penak jasota, urteko aurrekon-
tua onartuko dute, hilaren 25ean
egingo duten batzarrean.
1alegialdea@hitza.info

2012ko
aurrekontua
aurkeztuko du
udalak gaur,
20:30ean 

Ikaztegietako Udalak
2012ko aurrekontua
aurkeztuko du; onartu
aurretik herritarren
ekarpenak jaso nahi ditu

Siloko belar bolen plastiko
bilketa egingo dute

ABALTZISKETA ›Bihar, hilak 19,
ohi bezala siloko belar bolen
plastiko bilketa egingo dute.
Udalak baserritar guztiei  jaki-
narazi nahi die ohiko lekuetan
bilduko dituztela.

Santa Marina auzorako
bidea itxiko dute, bihar

ALBIZTUR ›Albizturko udal
barrutiko GI-3042 Argisaingo
Santa Marina auzora sartzeko
errepidea erabat itxiko dute.
Bihar, hilak 19, 09:00etatik
12:00etara, izango da. Zeharre-
tarako sekzioa hobetzeko eta
bionda hesia jartzeko itxiko
dute bidea. Lan horiek egiteko
auzoko sarreran tamaina ertai-
neko makineria jarri behar dute,
eta errepidea itxi behar dute.

Jubilatuen tabernako
zenbaki saritua 907 da

ALEGIA ›Alegiako Jubilatuen
tabernak ostiralean egin zuen
Gabonetako saskiaren zozketa.
Zenbaki saritua 907a izan da.
Jubilatuen tabernara gerturatu
beharko du txartela duenak.

DLaburrak

Eneritz Maiz 

Donostiako eta Azpeitiko San Se-
bastian egunak dira sona handi-
koak, baina Tolosaldeko lau he-
rrietan ere, urtero-urtero ospa-
tzen dute San Sebastian eguna.
Berastegin meza nagusia izango
dute, eta Berrobin, Leaburun eta
Orendainen egitarau oparoagoa
prestatu dute. 

Lau herri horiek dute San Se-
bastianen zaindaritzapeko baseli-
za eskualdean. Danbor doinu edo
hotsik ez da entzungo eskualde-
an, baina herri bakoitzak bere
erara ospatuko du eguna. 

Berastegin izango dira goiztia-
rrenak, eta 10:00etan izango dute
meza nagusia santuaren izena
daraman baselizan. Berrobin,
San Sebastian eguneko meza na-
gusia 16:00etan izango da, eta on-
doren, 17:30ak aldera, askaria
egingo dute Ermitta auzoan. 

Leaburun ere ospatuko dute
santuaren eguna. 17:00etan meza
nagusia ospatuko dute San Se-
bastian ermitan. Ondoren,
17:30ean, herriko dantzariek ema-
naldia eskainiko dute ermitaren
kanpoan. Bukatzeko, askariaz go-

zatzeko aukera izango dute herri-
tar guztiek Zazpi Bide elkartean.

Orendainen, berriz, 10:45ean
hasiko dute ospakizuna herriko
plazatik abiatuta. Txistulariekin
alaituta kalejiran egingo dute er-
mitarako bidea. 11:00etan meza
nagusia San Sebastian baselizan
izango dute. Behin ospakizuna
bukatuta udaletxera itzuliko
dira, eta hamaiketako ederra
izango dute zain. Eguna borobil-
tzeko, 14:00etan, Eltxo Elkartean
bazkaria izango dute aldez aurre-
tik udaletxera deituta izena eman
dutenek.

Etzikoa ospakizunez betetako
eguna izango da Tolosaldeko es-
kualdean.
1tolosaldean@hitza.info

Danbor hotsik gabe San Sebastian
eguna ospatuko dute eskualdean
Etzi, ohi bezala,
ekitaldiak izango dira
Berastegi, Berrobi,
Leaburu eta 
Orendain herrietan

San Sebastian baselizarako bidea txistularien laguntzarekin egiten dute Orendainen. NEREA URBIZU

E. Maiz Alegia

Alegiako Jubilatuen tabernak
Sara Gomez amezketarraren ar-
gazkiak, Maxux Arsuaga anoeta-
rraren margolanengatik aldatu
ditu. Larunbatean jarri zituzten
koadroak, eta otsailaren 13a bi-
tartean egongo dira Jubilatuen
tabernan zintzilik. 

Duela hamar urte hasi zen Ma-
xux Arsuaga margotzen, eta biga-
rren aldiz jarri ditu bere lanak
ikusgai. Margotzea «gustuko»
duela azaldu du, eta ia lan guztiak
oleoarekin margotzen dituela dio.
Margolanak erakusteaz gain,
erosteko aukera ere ematen du
anoetarrak.  

Arsuagaren lanak Alegian ikusgai
Jubilatuen Tabernak
erakusketa berria jarri
du; Maxux Arsuaga
anoetarraren
margolanak dira

Jubilatuen tabernako paretetan daude zintzilik anoetarrak margotutako koadroak. E. MAIZ



Midyic herriko Ikastetxearen irudi bat. HITZA

Iñigo Terradillos Ibarra

Ibarrako udaleko gizarte zerbi-
tzuak berriro ere herritarren par-
te hartzea eskatu nahi du saharar
herriarentzako elikagaiak jaso
ahal izateko. Udaletxean eta kul-
tur etxean jasoko dira, hilaren
31ra arte.

Aurtengo kanpainan arroza, le-
kaleak, pasta, hegaluzea oliotan,
sardinak oliotan, azukrea, kon-
presak, olioa eta helduentzako
pardelak jasoko dituzte. 

Bestalde, saharar lurralde as-
kean kokaturiko Midyic herrian
eskola bat eraikitzen ari da Tolo-
saldea Sahararekin elkartea.
Hori dela eta, janari bilketarekin
batera, eskola materiala ere jaso-

ko dute. Hala nola, koadernoak,
arkatzak, ezeztekoak, txorroski-
loak... uzteko eskatu dute elkarte-
ko kideek.

Bai elikagaiak, bai eta eskolako
materiala ere udaletxean nahiz
kultur etxean utzi ahalko dira.
Udaletxera goizez eraman behar-
ko dira, 09:00etatik 14:00etara, eta
kultur etxera, berriz, goizez
10:30etik 13:00etara, nahiz arra-
tsaldez, 15:30etik 21:00etara bitar-
teko ordutegian.

Laguntza ekonomikoa
Tolosaldea Sahararekin elkarte-
tik azaldu dutenez, bildutako eli-
kagaiak eta materiala Saharara
eramateko bigarren eskuko ka-
mioiak erosten dituzte. Bada, ka-
mioi horiek erosten laguntzeko
aukera ere zabaldu dute. Nahi
duen orok kutxako (2101 0067 22
0011180866) edota La Caixako
(2100 1758 68 0200077750) kontu ko-
rronteetan aportazio ekonomi-
koa egiteko aukera izango du.
1ibarraldea@hitza.info

Sahararako janari
bilketa, hilaren
amaierara arte
Ibarrako udaletxean
nahiz kultur etxean 
utzi ahalko dira
elikagaiak eta 
eskolako materiala

I. Terradillos Ibarra

Pasa den urteko San Bartolome
jaiak gogoratzeko aukera polita
izango da bihartik aurrera Ibarra-
ko kultur etxean. Izan ere, udale-
ko kultura sailak antolatuta, fes-
tetako argazkiak izango dira
ikusgai.

Udaletik adierazi dutenez, 700
argazki inguruko bilduma osatu
zuten pasa den urteko jaietan eta
horietatik 300 inguru izango dira
ikusgai jarriko dituztenak. 

Argazkiak ikusteaz gain, nahi
duenak euren kopia eskatzeko
aukera ere izango du. Kopia ba-
koitzeko kostua 0,50 eurokoa
izango da. Argazkien kopiak kul-
tur etxeko harreran eskatu be-
harko dira. 

Erakusketa martxoaren 2ra
arte egongo da zabalik, goizez
10:30etik 13:00etara eta arratsal-
dez 15:30etik 21:00etarako ordute-
gian.

Iazko Ibarrako jaien
argazki erakusketa
zabalduko dute bihar
Martxoaren 2ra arte
izango da ikusgai 
300 argazkiz osaturiko
bilduma, Ibarrako 
kultur etxean

Herriko gazteek inkestak
emateko epea luzatu dute

IBARRA ›Ibarrako Udalak gaz-
teria alorrean etorkizunerako
lan-ildoak zehaztu eta propo-
samenak jaso asmoz, herriko
gazteen iritzia jasotzea «beha-
rrezkotzat» jo du, eta horretara-
ko, 16 eta 26 urte bitarteko
gazte ibartarrei inkesta bat
bidali die etxera. Bada, hauek
kultur etxean entregatzeko
epea hilaren 17tik 31ra luzatu
dutela ohartarazi dute.

‘Jokoak eta jolasak’
tailerrean izen ematea

IBARRA ›Uzturpe Ikastolak
hilaren 30etik aurrera izango
den kultur astearen barruan
Jokoak eta jolasak tailerra
antolatu du, 3-8 urte bitarteko
gurasoei zuzenduta. Urtarrila-
ren 31n eta otsailaren 1ean
14:30etik 16:30era eta otsaila-
ren 4ean 11:00etatik 13:00etara
izango da. Parte hartu nahi
dutenek 943 67 12 99 telefono
zenbakira deitu beharko dute.

‘Emakumea eta lana’
batzarra, etzi, udaletxean

LEITZA ›Udaleko berdintasun
sailak eta Leitzaldeko Bilgune
Feministak deituta, Emakumea
eta lana batzarra izango da etzi,
udaletxeko batzar aretoan,
19:00etan. Iragan udan Sarrio-
papel enpresan emakumeen
kontratazioa bultzatzeko curri-
culum bilketa egin zen, eta
ondoren, azaroan, batzarra egin
zuten Bilgune Feministak eta
LABek deituta, kanpainaren
balorazioa egiteko. Batzar
honetan eskaera bat egin zio-
ten udalari, eta etziko batzarre-
an udalak eginiko lana jakiteaz
gain, Leitzako Emakumeen eta
Gizonezkoen Egoeraren diag-
nostikoaren aurkezpena egingo
da, bigarren sektorean nola era-
gin aztertuko da, eta formakun-
tzaz hitz egingo dute.

DLaburrak

‹ Tolosaldea eta Leitzaldea

Erredakzioa Zizurkil

Gizarte gaietarako Gipuzkoako
Foru Aldundiko diputatuak, An-
der Rodriguezek, Zizurkilen du-
ten adingabeen zentroa ez dela
gatazkatsua adierazi du. «Hori
bai, bost nerabe bizi diren etxebi-
zitza batean sor daitezkeen era-
gozpenak egotea posible da»,
esan zuen atzo komunikabideen
aurrean eginiko adierazpenetan.

Bi bizitzako etxe hori 2007an
hasi zen adingabeen zentro beza-
la funtzionatzen. Ordutik, berezi-
ki alboko bizitzan bizi diren bizila-
gunetatik, kexa ugari jarri direla
aitortu du Rodriguezek. Dena
den, ez dela zentro gatazkatsua
adierazi du. «Euskal jatorria du-
ten 12 eta 18 urte bitarteko bost
gazte bizi dira bertan eta desegi-
turatutako familietatik datoz»,
azaldu du. Halaber, bost horieta-
tik gazte bat bereziki gatazkatsua
dela onartu du, eta askotan gazte
horien egokitzapena luzatu egin
ohi dela. 

Bestalde, alboko bizilagunek
hala eskatuz gero, eurekin bilera
bat egiteko ez duela inolako ara-
zorik esan du Rodriguezek.

Zizurkilgo adingabeen
zentroa gatazkatsua dela
ukatu du Diputazioak
«Desegituratutako»
familietako 12 eta 18
urte bitarteko euskal
jatorriko bost gazte 
bizi dira zentroan

Jaietako irudia. IBARRAKO UDAL FOTOTEKA

DEIALDIAK

pTolosa.2012-13 ikasturterako
matrikulazio kanpaina dela eta,
Samaniego ikastetxeko zuzen-
daritzak bilera bat antolatu du
hezkuntza publikoaren eskain-
tza ezagutzera emateko. Bilera
irekia izango da eta 2010ean
jaiotako haur guztien gurasoei
zuzenduta dago. Bilera, gaur
izango da 17:00etan Tolosako
haur eskola Publikoan (plaza
Berria).
pIkaztegieta.Udalak batzarra
egingo du gaur, 20:30etik aurre-
ra udaletxean, 2012. urterako
prestatu duten aurrekontuaren
zirriborroa aurkezteko. Herrita-
rrak gonbidatzen dituzte parte
hartzera, eta ekarpenak egitera.
pTolosa.Box.A arte elkarteak
serigrafia tailerra antolatu du hi-
laren 21 eta 22rako. Tailerra
doan da eta informazio gehiago
jasotzeko gu@boxagara.com
helbidera idatzi behar da.

Asko izan ziren atzokoan beren etxe eta baserrie-
tako animalia kuttunenak gainean hartu, eta Be-
rastegiko San Anton baselizara gerturatu zirenak.
San Anton eguna zen atzokoa, eta urtero bezala

mezarekin hasi zuten eguna. Bukatzerakoan or-
dea, animaliak bedeinkatu zituzten. Izan ere, San
Anton animalien zaindaria da, eta urte ona izan
dezaten bedeinkatu ohi dituzte. I.TERRADILLOS

ANIMALIAK BEDEINKATZEKO GARAIA

Irudia qBerastegi 2 Agurrak

2 Farmaziak

GAUR

pTolosa.Tolosa, M.I.
Kale Nagusia, 7.
Telefonoa: 943 67 06 48.
pLeitza.Erbiti, O.
Lizarraga kalea, 7.
Telefonoa: 112.

HITZAk ez du bere gain hartzen
egunkarian adierazitako esa-
nen eta iritzien erantzukizunik.


